
1. Անհրաժեշտությունը
Նախագծի ընդունման անհրաժեշտությունը բխում է Հայաստանի Հանրապետության կառավարության 2021 թվականի հուլիսի 29-ի N 1246-Ա որոշմամբ հավանության արժանացած՝ «Մայլեռ» ներդրումային ծրագրի իրականացման նպատակներից, ինչը միտված է Հայաստանի Հանրապետությունում զբոսաշրջության բազմազանության ու զարգացման ապահովմանը, ինչպես նաև բնակչության մեջ առողջ ապրելակերպի հաստատմանը և համահունչ է ՀՀ կառավարության կողմից որդեգրած տնտեսական զարգացման ռազմավարությանը:
Հարկ է նշել, որ ներդրող ընկերության կողմից ներկայացված գործարար ծրագրում ենթակառուցվածքների մասով որպես Կառավարության կողմից ակնկալվող ֆինանսական աջակցություն նշվել է միայն 3 կմ երկարությամբ և 8 մ լայնությամբ ճանապարհի կառուցումը։ 
Սույն նախագծով նախատեսվում է հաստատել հիշյալ ճանապարհի կառուցման ծրագիրը։ 
Միաժամանակ, կոմունիկացիաների (ջուր, հոսանք, գազ) մասով ներդրող ընկերության կողմից ակնկալվող աջակցությունը ենթադրում է ոչ թե ֆինանսական աջակցություն, այլ Կառավարության լիազորությունների շրջանակում աշխատանքների իրականացում նշված կոմունիկացիաների հնարավորինս արագ և առանց խոչընդոտների անցկացման մասով։
Որոշման նախագծի 2-րդ հավելվածի գծապատկերում նշված՝ 3 կմ երկարությամբ և 8 մ լայնությամբ նոր ճանապարհի կառուցման հստակ արժեքի և համապատասխան գնահատականների տրամադրումը, պայմանավորված մի շարք գործոններով, այդ թվում՝ տեղանքով, անհրաժեշտ հողատարածքների ձեռքբերման ծավալներով և այլն, հնարավոր է ստանալ տվյալ ճանապարհի կառուցման նախագծանախահաշվային փաստաթղթերի առկայության դեպքում, ինչը պահանջում է որոշակի ժամանակահատված, որը ներկայացված է որոշման նախագծի հավելվածում։  
Սակայն հաշվի առնելով վերջին ժամանակաշրջանում հանրապետությունում նմանատիպ ճանապարհների կառուցման փորձը, կանխատեսվում է և գնահարվում է, որ այս ճանապարհի կառուցման արժեքը կկազմի շուրջ 900 մլն․ ՀՀ դրամ։

2.	Կարգավորման նպատակը և բնույթը
Սույն նախագծով նախատեսվում է «Մայլեռ» ներդրումային ծրագրի իրականացման նպատակով հաստատել համապատասխան ենթակառուցվածքի՝ 3 կիլոմետր երկարությամբ և  8 մետր լայնությամբ մակերեսով ավտոճանապարհի ծրագիրը:

3.	Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ Էկոնոմիկայի նախարարության կողմից։

4.	Ակնկալվող արդյունքը 
Նախագծի ընդունմամբ նախատեսվում է ապահովել  Հայաստանի Հանրապետության կառավարության 2021 թվականի հուլիսի 29-ի N 1246 - Ա որոշման 6-րդ կետով հաստատված դրույթը՝  մշակել և Հայաստանի Հանրապետության կառավարության հաստատմանը ներկայացնել ծրագրով նախատեսված՝ պետության կողմից անհրաժեշտ ենթակառուցվածքների կառուցման ծրագիր։

5.	Այլ տեղեկություններ, եթե այդպիսիք առկա են
Նախագծի ընդունման կապակցությամբ ՀՀ 2023 թվականի պետական բյուջեում նախատեսվում է ծախսերի ավելացում։ Ճանապարհի կառուցման և հողատարածքների ձեռքբերման գումարների չափը կորոշվի Նախագծանախահաշվային փաստաթղթերի ձեռքբերումից հետո։ ՀՀ պետական բյուջեից ֆինանսական միջոցների հատկացումները կիրականացվեն առանձին ՀՀ կառավարության որոշումներով։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի «2․5 ԶԲՈՍԱՇՐՋՈՒԹՅՈՒՆ» կետից։ Ծրագրի իրականացման արդյունքում կներգրավվեն նոր ներդրումներ, կստեղծվեն նոր աշխատատեղեր, կբարձրանա մարզի նկատմամբ գրավչությունը, կբարելավվի զբոսաշրջությունը, ինչը բնականաբար կունենա սոցիալ-տնտեսական բարձր նշանակություն մարզի և ամբողջ հանրապետության համար:
Հարկ է նշել, որ ներկայումս Կառավարության կողմից իրականացվում է ներդրումների դիմաց ենթակառուցվածքներով  օժանդակության տրամադրման մոտեցում, հետևաբար սույն Նախագիծը համահունչ է այդ սկզբունքին։
